
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

___________________________________________________________________________

Kuvendi i Komunës - Gjakovë

01 Nr. 060/01-6285/2026
Datë.10.02.2026 

PROCESVERBAL

Nga mbledhja e dytë e rregullt e Kuvendit  të Komunës së Gjakovës e mbajtur me dt.10.02.2026.  me fillim në orën 10.00, në objektin e Pallatit të Kulturës “Asim Vokshi” në Rr. “UÇK” kati -I​- Salla Solemne.
Mbledhjen e udhëhoqi: Kryesuesi i Kuvendi të Komunës z. Shefqet Shehu.
Në mbledhje marrin pjesë 33 anëtarë të Kuvendit të Komunës: znj. Albulena Komani, z. Agustin Shala z. Nik Hiseni, z. Amir Mamusha, znj. Nita Efendija Brovina, z. Jusuf Osmani, z. Besim Kadrijaj, znj. Barbana Peja, z. Freskim Radoniqi, z. Detjon Haxhosaj z. Ngadhnjim Dana, znj. Shqipe Fejza, znj. Mimoza Shala, z. Ledian Rexha, z. Kreshnik Alija, z. Mustafa Domi, znj. Dijane Bellanica, z. Bashkim Gashahj, znj. Adelina Shehu Kola, z. Edon Zeneli, znj. Kllara Nikollbibaj, z. Hysni Muhadri, z. Shefqet Shehu, z. Shkëmbin Rama, z. Kujtim Golaj, znj. Flona Hyseni, z. Anton Shala, z. Kosovar Alija,  znj. Lerena Kameraj, znj. Violeta Frrokaj, z. Naser Brahimaj, z. Artan Berisha, znj. Eranda Kumnova Baçi, z. Hysni Muhadri.
Mungojnë: znj. Drita Buza, dhe znj. Besart Lekaj me arsye .  
Të pranishëm të tjerë: Kryetari i Komunës z. Ardian Gjini, Drejtor të Drejtorive Komunale, përfaqësues të OSBE-së, zyrtarë për informim, zyrtarë të tjerë Komunal, përfaqësues nga  mediat e shkruara  dhe elektronike qytetarë të Komunës së Gjakovës. 
Kryesuesi: I Nderuari Kryetar i Komunës së Gjakovës z. Ardian Gjini, Të nderuar anëtar të pranishëm të Kuvendit të Komunës. Të nderuar drejtor të drejtorive Komunale, përfaqësues të Mediave, të OSBE-së, Zyrtar Komunal të nderuar të pranishëm. Sot e kemi mbledhjen e dytë të rregullt të Kuvendit për vitin 2026 .
Për këtë mbledhje materialin dhe ftesën ju kemi shpërndarë sipas afateve të parapara ligjore. Të pranishëm në këtë mbledhje janë 33 anëtarë,  znj. Besarta Lekaj , znj. Drita Buza,  kanë njoftuar se nuk mund të marrin pjesë në këtë mbledhje, andaj meqenëse ekziston Kuorumi po fillojmë me mbledhjen. 
Rendin e ditës me ftesën dhe materialet e mbledhjes ju kemi dërguar me kohë sipas afateve ligjore. 
Fillimisht po ju njoftoj se  janë bërë zëvendësimi i 3 anëtarëve të Kuvendit që kanë dhënë dorëheqje dhe pasi që janë ndjekur të gjitha procedurat dhe KQZ-ja e ka bërë zëvendësimin sot prezent i kemi 3 anëtarët e ri të cilët do ti ftoj që ta bëjnë betimin një nga një këtu në foltore. 

E ftoj z. Freskim Radoniqi që të bëjë Betimin si anëtar i Kuvendi të Komunës së Gjakovës . 

z. Freskim Radoniqi: Unë Freskim Radoniqi  “Betohem (ose deklaroj solemnisht) se do t’i kryej me nder, me besnikëri, pa anime e me ndërgjegje dhe sipas ligjit detyrat dhe do t’i ushtroj autorizimet e mia si Anëtar i Kuvendit  të Komunës së Gjakovës, në mënyrë që të sigurohen kushte për jetë të qetë për të gjithë”.

Kryesuesi: Urime dhe Suksese z. Freskim Radoniqi. 

E ftoj z. Detjon Haxhosaj  që të bëjë Betimin si anëtar i Kuvendi të Komunës së Gjakovës . 

z. Detjon Haxhosaj: Unë Detjon Haxhosaj, “Betohem (ose deklaroj solemnisht) se do t’i kryej me nder, me besnikëri, pa anime e me ndërgjegje dhe sipas ligjit detyrat dhe do t’i ushtroj autorizimet e mia si Anëtar i Kuvendit  të Komunës së Gjakovës, në mënyrë që të sigurohen kushte për jetë të qetë për të gjithë”.

Kryesuesi: Urime dhe Suksese z. Detjon Haxhosaj.
E ftoj z. Bashkim Gashaj që të bëjë Betimin si anëtar i Kuvendi të Komunës së Gjakovës . 

z. Bashkim Gashaj: Unë z. Bashkim Gashaj, “Betohem (ose deklaroj solemnisht) se do t’i kryej me nder, me besnikëri, pa anime e me ndërgjegje dhe sipas ligjit detyrat dhe do t’i ushtroj autorizimet e mia si Anëtar i Kuvendit  të Komunës së Gjakovës, në mënyrë që të sigurohen kushte për jetë të qetë për të gjithë”.

Kryesuesi: Urime dhe Suksese z. Bashkim Gashaj. 
Kryesuesi: A ka dikush ndonjë diskutim sa i përket Rendit të Ditës.
Meqenëse nuk ka diskutime E Qes në Votim  Miratimin e Rendit të Ditës sipas Ftesës që e keni marrë, Kush Është: Për, Kundër, Abstenim.
Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 
RENDI  I  DITËS

1. Dhënia e Betimit nga anëtarët e ri të Kuvendit.
2.  Shqyrtimi i procesverbalit të mbledhjes së mbajtur me datë 06.01.2026.
3.  Pyetje për ekzekutivin nga anëtarët e Kuvendit.
4. Informatë e Kryetarit të Komunës mbi Planin e Punës së Ekzekutivit për vitin 2026.
5.  Shqyrtimi i Raportit Vjetor Për Monitorimin e Planit të Integritetit në Komunën e Gjakovës  për vitin 2025.
6.   Shqyrtimi i Draft Planit të Punës së Kuvendit të Komunës së Gjakovës për vitin 2026.
7.  Të Ndryshme.
1. Pika e parë e rendit të ditës: Shqyrtimi i procesverbalit të mbledhjes së mbajtur me datë 06.01.2026.

Kryesuesi: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 06.01.2026.

E Hapi diskutimin për pikë të rendit të ditës a ka dikush ndonjë vërejtje apo sugjerim lidhur me këtë procesverbal.

Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 06.01.2026. Kush Është Për, Kundër, Abstenim.
Nga anëtarët e pranishëm të Kuvendi të Komunës unanimisht u votua por  procesverbalit .
2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesi: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.
z. Agustin Shala: Unë do ti paraqes dy kërkesa njëra ka të bëjë me sallën e Kulturës Gaspër Karqi në Bistrazhin është mandati im i 4 që çdo herë në mbledhjen e parë dhe në mbledhjen e fundit të mandatit kamë kërkuar që ajo sallë të përfundohet, kështu që po e përsëris këtë kërkesë për kryetarin e  Komunës dhe Drejtoreshën e drejtorisë së Kulturës që më në fund pas 16 viteve ajo sallë të përfundohet dhe të kompletohet sepse nuk ka ndonjë kosto të madhe që do ti kushtoj shumë Buxhetit të Komunës. Kërkesa e dytë ka të bëjë me Drejtorinë e Shërbimeve Publike që ka të bëjë me mungesën e ndriçimit Publik në Smaq që ka mbi një muaj që është në terr për një defekt të vogël andaj kërkoj që të rregullohet ky problem.
znj. Mimoza Shala: Urime Kolegëve që sot u betuan gjithashtu edhe drejtorëve ju uroj mandatin dhe e shpreh shqetësimin tonë për emetimin e vetëm dy grave Drejtoresha që për komunën tonë nuk është gjë e mirë por kjo po tregon se subjektet Politike nuk i kanë parasysh e barazinë gjinore.

Pyetja për Kryetarin është për rrugën Tranzit sa kanë me zgjatë Punimet në atë rrugë si dhe për Mbeturinat ne i pamë nga vërshimet e fundit që problem kyç kanë qenë çështja e mbeturinave, andaj a ka komuna ndonjë plan se si do të menaxhohet sepse ne edhe në të kaluarën kemi ngrit çështje të trajtimit të mbeturinave dhe të hedhjes së tyre nga persona të pa ndërgjegjshëm, ne disa herë e kemi ngritur këtu një çështje të një parcele ku kemi kërkuar që të pastrohet dhe është pastruar nga cabrati ajo pjesë dhe ish drejtori nuk e ka shqiptuara asnjë gjobë për ata që e kanë ndotë atë parcelë, tani përsëri ka fillua me hedh i njëjti person aty mbeturina. Andaj kërkoj që të merren masa ndaj atyre qe hedhin  mbeturin e jo të bëjmë thirrje për mos me hedh sepse Komuna nuk po e përfundon punën deri në fund. 
znj. Vjoleta Frrokaj: Tek plani i punës së Ekzekutivit tek pjesa e Kulturës dhe e Sportit do të ndalem tek Ndërtimi i Stadionit në fshatin Novosellë mjetet financiare të planifikuar në vlerë prej 160,000€  personalisht me vjen shumë mirë që po realizohet si projekt sepse është premtim i juaj që në mandatin e parë por jemi skeptik sepse me stadion kuptohet një fushë futbolli, tribuna, ndriçim infrastruktura të mirëfilltë po ashtu edhe kapacitet për shikues por nuk e dimë se sa mjaftojnë këto mjete të ndare për këtë projekte .
z. Artan Berisha: Sot në këtë mbledhje unë si përfaqësues i Komunitetit Egjiptian e kamë nderin dhe jam jashtëzakonisht i privilegjuar që pas 26 viteve për herë të parë flet një asamblistë nga radhët e Komunitet Egjiptian, kjo me jep shumë privilegj dhe në të njëjtën kohë të jem një zë i fuqishëm dhe të përfaqësoi në mënyrën më të mirë të mundshëm qytetarët e Komunës së Gjakovës dhe në veçanti Komunitetin Egjiptian. Pyetja ime është lidhur me dëmet e shkaktuara nga vërshimet e fundit e në veçanti janë prekur shumë familje të  komunitetit egjiptian, për këtë e falënderoj Komunën e Gjakovës dhe Kryetrarin e  Komunës për gjithçka që kanë bërë për me ju dal në ndihmë këtyre familjeve mirëpo pyetja ime është se a ka ndonjë plan konkret për me ju bërë zgjidhje të përhershëm këtyre familjeve, si dhe pyetja tjerët për komisionin për vlerësimin e dëmit nga përmbytjet i themeluar nga komuna se deri ku kanë arritur si dhe a janë përcjellë dokumentet me kërkesën për kompensim në  nivelin Qendror.

z. Anton Shala: Unë e shpreh shqetësimin tim për mungesën e mediave këtu në mbledhjen e kuvendit ku prezentë është vetëm përfaqësuesi i Radio Gjakovës, si dhe  shqetësim tjetër është mos prezantimi i një raporti për dëmet e shkaktuara nga vërshimet e fundit në komunën e Gjakovës në shumë lokacione që u përmend edhe nga parafolësi në lagjen e komunitetit në Brekoc në Moglicë në Bllokun e ri ku i është kthyer uji përmes kanalizimeve në bodrumet e shtëpive, dhe kjo është edhe si pasoj e miliona kubikëve të mbeturinave që janë hedhur në lumin Erenik në veçanti në 10 vitet e fundit dhe askush nuk merret me to sepse ne jemi dëshmitar që hedhen mbeturinat inerte me kamion në lumenjtë e Komunës së Gjakovës e kjo është një problem shqetësues, prandaj kërkojmë që në mbledhjen e radhës ta kemi një raport të detajuar se a ka paraparë Komuna e Gjakovës fond për Emergjenca sa ka ndihmuar apo a ka pasur ndonjë ndihmë për ata qytetar . 
z. Mimoza Shala: Për shtratin e Lumit Krena aty ku është dëmtuar pyetje ime është se a është shkaku i punimeve jo të mira apo ku qëndron problemi i dëmeve të shkaktuara në atë pjesë të shtratit të lumit Krena.

Kryetari: Fillimisht Urime për mandatin e marrë nga tre anëtarët e ri të Kuvendit dhe jam i bindur se do ta kryeni me përgjegjësi të plotë detyrën. Për kërkesën e z. Agustin Shala po është bërë tepër me ato vonesa për Sallën e  Kulturës në Bistrazhin aty duhet me nyjat Sanitare të vendosen kaloriferët dhe kërrigat si dhe duhet të lyhet edhe një herë dhe kjo punë duhet të kryhet shuma shpejtë sepse është vonuar shumë, për Samaq 1 me siguri Drejtori i Shërbimeve Publike e ka marrë shënim këtë çështje të ngritur nga ju . Për rrugën Trazite ka nisur në fund të korrikut të vitit që e lamë dhe përfundon para korrikut të këtij viti është e Buxhetuar dhe ka buxhetin 2 vjeçare dhe nëse e shikoni me normat e punimeve kompania është rekord dhe duhet me e pas parasysh se rruga aty është e qarkullueshëm dhe infrastruktura nëntokësore është përfunduar mbi 80% ka mbetur vetëm kanalizimi i ujërave atmosferik që ka me u vendos në mes, ka qenë një punë e ndërlikuar sepse ka pasur shumë punë aty ku janë ndërtuar apo janë vendosur të gjitha gypat e infrastrukturës nëntokësore. Për mbeturinat unë e kamë pas një vullnet me dal me e bërë një gjirim dhe me bërë një pyetje se a kështu e duam ne. Për herë të parë Kompania jonë KRM çabrati e ka mbuluar të gjitha territorin e komunës së Gjakovës , e dimë që ka individ dhe biznese që nuk duan me pagur dhe i hedhin mbeturat, politiken që jemi duk e ndjekur ne si komunë është se nuk ka falje për ata që i hedhin mbeturinat edhe nëse dikush i fal atëherë për ata nuk do të ketë falej këtë ju kamë dhanë edhe kolegëve të mi në administratë, ne  e kemi të çartë se Ereniku ka prurje edhe nga Juniku por shumica është nga komuna e jonë rritja e madhe e ujit i ka nxjerrë mbeturianat që kanë gëzhitur aty por me të vërtet ajo është shëmti më së largu sot kemi pasur diskutim që të filloj pastrimi por duhet të presim pak sa të bije niveli i ujiti. Për dëmin në shtratin e Lumit Krena kompania ka me e rregullua kompania Projektuese është angazhuar edh enjë herë me e pa se a ka qenë defekti te punët apo është një cikël që duhet me u pajtua riparimi i dëmeve është në garancion dhe kryhet nga kompania, Pjesa dërmuese e Krenës e ka përballuar atë sasi të ujit shumë mirë. Fusha e futbollit në Novosellë eksiton duhet me u ndërtuar zhveshtorët tribuna dhe në bazë të paramanës që na u është dërguar ne e kemi buxhetuar pra dikush e ka projektuar dhe e ka dërguar tek ne për me e buxhetu, ndriçim nuk mundemi me bë sepse veç ndriçimi kushton 0.5 milion € por edhe kostbenefiti është shumë e madhe, pra ndriçim nuk mundë ët bëhet për pjesët tjera do të realizohen varësisht nga përfundimi i procedurës. Zgjidhje e përhershme për vërshimet nuk ka zgjidhej të përhershme për vërshime asnjë vend në botë nuk ka bërë këtë zgjidhje të përhershme,  mirëpo aty ka kemi problem ne duhet të merremi me to. Zgjidhje për familjet është se për ato që nuk kanë pronë të vetën kanë me u vendos në objektin e banimit social i cili është afër përfundimit familjet që kanë prona nuk kemi të dejtë me i ofrua pronën publike por ne do të punojmë për sanimin  e shtretërve të lumenjve që duhet me ndodhë në bashkëpunim me Ministrinë e linjës, raporti për dëmet e shkaktuara është duke punuar dhe shpejtë do të jetë i përfunduar sepse duhet të dërgohet edhe në nivelin qendror përmes Kuvendit të Komunës.

Për mjete e informimit ato janë në bazë të kontratave dhe në bazë të ligjeve dhe rregulloreve të brendshme, Komuna i njofton media dhe publikun në përgjithësi se kemi mbledhje të Kuvendit dhe në të njëjtën kohë e kemi kontratën për transmetim të drejtpërdrejtë si dhe ekziston pasjet përmes të cilave cilido  qytetar mundet me e përcjell mbledhjen drejtpërdrejt,  pra ne i njoftojmë dhe kush dëshiron me ardhë e ka mundësin me ardhë ne nuk mundemi me i detyrua askënd por i plotëpsojmë ato kritere që kërkohen sipas ligjeve në fuqi, për miliona Kubik mbeturin uli këto shifra sepse milonjat janë shuma për dëmet e shkaktuara.
Kryesuesi: Meqenëse nuk kemi diskutim të tjera e shpalli të mbyllur diskutimin për këtë pikë. 
3. Pika e tretë e rendit të ditës: Informatë e Kryetarit të Komunës mbi Planin e Punës së Ekzekutivit për vitin 2026.

Kryesuesi: Për këtë pikë të rendit të ditës e kemi Informatë e Kryetarit të Komunës mbi Planin e Punës së Ekzekutivit për vitin 2026, prezent e kemi Kryetarin e Komunës së Gjakovës z. Ardian Gjini të cilin  e ftoj që ta merr fjalën .
Kryetari: Dokumentacion për planin e  Punës së Ekzekutivit për vitin 2026 ju kemi shpërndarë me kohë me kanë njoftuar nga administrata se janë disa gabime teknike në këto dokumente që do të përmirësojmë  kanë ndodhur  gjatë përgatitjes së dokumenteve. Ajo që na pret në  vitin 2026 janë të radhitura në Bazë të buxhetit të komunës dhe në bazë të planit të Prokurimit, punët që kanë me vazhdua e që janë të nisura janë 44 projekte në fshatra e kemi lumin Krena që vazhdon që janë duke punuar Lumi Llukac është duke vazhduar, transiti është ka vazhdon edhe do të përfundoj në këtë vite është faza e dytë e Qendrës së Biznesit si dhe janë edhe projektet e reja  fillojnë në këtë vit , ka punë që fillojnë në këtë vit e qëllimi është që mos me u vonuar në vitin tjetër, pra në këtë vit kryen procedurat e tenderimit me një buxhet minimal ndërsa buxhetitmi i plotë është vitin tjetër këto janë disa projekt të mëdha që na presin që është vazhdimi i rrugës Skënderbeu, rruga Ganimete Terbeshi, projekti i kanalizimeve nëpër fshatra, i kemi projektet për 36 fshatra pra këto janë punët e mëdha që na presin ka edhe punë me bashkëfinancim siç është stadiumi . Jemi duke hartuar Rregullore për veprimtarit e Biznesit në zona të caktuara përshembul në rrugën “Nën Tereza” nuk kemi autoservisa, rregulloren për hapësirat publike do të plotësohet, Investimi më i madh ë në këto vite do të jetë trajtimi i ujërave të zeza në fshatra që ka me na kushtuar afër 15 milion, nga viti i ardhshme do të fillojmë me transportin Publik në Komunën e Gjakovës një model i  ngjashëm është në Prishtinë . 
Kryesuesi: E hapi diskutimin për të pikë të rendit të ditës .
z. Ledian Rexha: Unë do të ndalem në disa objekte që janë duke u punuar por që nuk janë finalizuar si Objektor i ri i Komunës, duam ta dimë se nga komunikimet me Zyrën Bashkimit Evropian kur do të rifillojnë punimet dhe kur përfundojnë si dhe për Fushat e Tenisit ende nuk kanë përfunduar, si dhe për Qëndrimin Ditor të Pensionistëve një projekt i qëlluar dhe shumë i domosdoshëm kur do të përfundoji ky objekt dhe kur do të filloj të jetë në shfrytëzim.
Kryetari: Tek Objekti i Kuvendi të Komunës sot e kemi një delegacion i Zyrës së BE-së dhe kemi me shku bashkë tek objekti, unë kamë kërkuar nga Zyra e Bashkimit Evropian që të gjendet një zgjidhje dhe të përfundoj ky objekt deri në fund të Marsit nëse nuk gjendet një zgjidhje unë kamë paralajmëruar se do të kërkoj ndërprerjen e marrëveshjes dhe të kryejmë vet ne pjesën e mbetur edhe pse në këtë vit nuk mundemi sepse nuk i kemi mjetet e planifikuara, por do të planifikojmë në KAB dhe të vazhdojmë me punimet vitin e ardhshëm  pra unë duhet me  e pas të qartë se a kryhet ky projekt në këtë vit apo duhet me e planifikua për vitin e ardhshëm, nuk ka mbetur shumë punë por gjendja është kjo. Për fushat e Tenisit janë afër përfundimit dhe sipas të gjitha gjasave do të kemi një memorandum me klubet e tenisit që do të kujdesen për mirëmbajtjen e fushave dhe për pjesën tjetër do të shohim si do të veprojmë. Qëndrimi ditor për pensionistet ka përfunduar objekti ka mbetur edhe shumë pak edhe këtu duhet me i ndjek procedurat e dhënies në shfrytëzim por ajo çështje është më specifike sepse kemi të bëjmë me pensioniste aty duhet ti ipet në shfrytëzim por të gjinden modalitete ushqimi pijet të jenë me çmime krejt të ultë me kushte më specifike, pra jemi duke e shqyrtuar një modalitet, aty e kemi edhe një çështje për furnizim me rrymë sepse aty kapacitetit i rrymës nuk është i mjaftueshëm, për furnizim të kalldajave apo të pajisjeve që shpenzojnë shumë rrymë . Për terrenet e tenisit janë vonuar aty punimet kanë filluar pa ardhë unë si Kryetar i Komunës por tani është në përfundim .
z. Agustin Shala: Në këtë dokument u përmend edhe nga Kryetari që ka gabime teknike andaj kërkoj nga drejtorët që herëve tjera të kenë më shumë kujdes dhe mos të kemi lëshime të tilla.

Për projektin e ndërtimit të Urës tek Ura e shenjte në vlerë prej 600,000€ a janë ndjekur të gjitha proceduarat në mënyrë që mos të kemi pengesa nga niveli qendror dhe mos të realizohen projektet dhe mjetet financiare të shkojnë në suficit. Për drejtorin e Urbanizmit ku kemi shumë kërkesa nga Qytetarët për legalizim të pronave faktikisht këtu nuk po shohim as sa kërkesa janë as sa janë trajtuar, andaj është mirë që të merret seriozisht kjo çështje sepse është interes i qytetarëve që të bëhet legalizimi i shtëpive e gjithashtu edhe i Komunës që ti merr taksat nga qytetarët, kërkesa tjerët është edhe  çështje e inspektoratit për hedhjen e mbeturinave a e keni paraparë gjoba fikse për ata qytetarët që hedhin mbeturinat vend e pa vend  .

znj: Mimoza Shala: Edhe në mbledhjen e parë të mandatit të kaluar kamë kërkuar hartimin e një plani të mobiliteitit dhe tani meqenëse janë miratuar Harta Zonale duhet të miratohet edhe plani i mobilitetit si plan tepër i domosdoshëm për  komunën e Gjakovës. Unë e përkraha atë që u tha nga Kryetari se duhet të punojmë në trajtimin  Urave të zeza sepse në të kaluarën kryetrari në vazhdimësi ka thënë se duhet të presim fonde ndërsa tani tha se nuk kemi kohë për të humbur duhet të merremi me trajtimin e ujërave të zeza.
z. Anton Shala: Për sa i përket objektit të ri të Komunës u bënë 8 vite dhe ai objekt ende mbetet i pa përfunduar e për këtë qytetarët janë të shqetësuar, e kjo është një pa përgjithësi totale sepse askush nuk e  ndalon komunën me e ndërpre njëanshëm atë kontratë dhe me e  investuar vet sepse nuk është një kosto e pa realizueshme për komunën, sa i përket mbeturinave ne mundemi me bërë një përllogaritje në bazë të numrit të komunave dhe të kubikëve dhe e shohim sa miturina hedhen në lumeje.
Tek Plani i Punës së Ekzekutivit  për Planin e Integritetit shënon se objektivat dhe prioritetet e Zhvillimit të komunës të pa qarta dhe jo transparente si mos përfshirja e të gjitha fushave për zhvillimin e komunës dhe Planin Zhvillimor Komunal.
Plani i Punës së Ekzekutivit është një plan që  nuk premton asnjë zhvillim është kopje e planeve të kaluara, e tani është edhe një liqe Artificial dhe për mungesë të transparencës  aty  në një pasues thuhet infrastruktura e Lumit Erenik, është vërtet befasuese që në planin  punës së Ekzekutivit janë ndarë vetëm 100,000€ për rehabilitimin e ujërave të zeza ndërsa Kryetari po thotë se kanë me fillua në këtë viti investimet, për me i marr i investimet e huaj për trajtimin e ujërave të zeza duhet të kemi një shumë të ndarë nga Komuna dhe fatkeqësisht asnjë cent nuk është i ndarë për me investu në trajtimin e ujërave të zeza në vitin 2026 është për keqardhje projekti i liqenit Artificial në vlerë prej 3.5 milion euro i cili ashtu siç e kamë thënë edhe në disa debate publike ky projekt është vetëm grumbullimi  i ujërave të zeza që hedhen në lumenjtë e Gjakovës, e kjo nuk është në rregull dhe është për keqardhje . 
Kryetari: Ndërtimi i urës për mbi lumin Drini i Bardhë është ardhur si pasoj që ministria nuk na ka lejuar me e ndërtua pendën që ka qenë e planifikuar sepse kanë thënë se rrezikohen përmbytje në disa fshatra të Rahovecit atëherë ne kemi vendosur që të kemi një urë metalike që të ketë një pjesë të tribunave të kthyera nga ura si dhe disa vende për peshkim mirëpo ende nuk e kemi marrë përgjigjeje nga Ministria dhe jemi në pritje, për legalizimin e pronave janë duke punuar, për gjobat e kemi një rregullore dhe janë të caktuara gjobat e dimë se për një kohë nuk janë aplikuar striktë por tani do të merremi më seriozisht më këtë çështje dhe nuk do të falim askënd. Për planin e mobiliteitit duhet me e hartu një plan të tillë edhe pse unë i kamë rezistuar një plani të tillë sepse në  vazhdimësi hartohen plane të tilla por nuk korrespondojnë me atë që kemi në teren dhe tani pasi që të kryhen edhe disa projekte që janë të planifikuara në Komunën e  Gjakovës atëherë e kemi të qartë pse nevojitët plani i mobilimit. Për çështjen e trajtimit të ujërave të zeza  në komunën e  Gjakovës është ndërtuar impianti i ujërave të zeza janë ndërruar të gjitha kolektorët në qytet  janë vendos kolektorët e lumit krena , në lumin Llukac që nuk kanë ekzistuar, pra ne jemi larg nga aty ku po duam të arrijmë por jemi shumë më mirë se të gjithë të tjerët në këtë drejtim janë kryer kanalizimet në Cermjan kemi punuar  në shumë fshatra dhe në tri vitet që vinë do të lidhen të gjitha fshatrat në kanalizime dhe po ju them edhe një herë se asnjë komunë nuk ka punua më shumë se Gjakova në trajtimin e urave të zeza dhe askush nuk mundet me i krye të gjitha përnjëherë, ju z. Shala keni qenë kundër ndërtimit të Liqenit keni qenë kundër edhe ndërtimit të Stadionit por qytetarët më kanë votuar mua për me i realizuar këto projekte që i kamë premtuar edhe do të ndërtohen dhe përfundojnë edhe kanalizimet nëpër fshatra.

z. Anton Shala: Ne jemi këtu për me diskutua dhe nuk jam nervoz fare , është e vërtetë që ju jeni zgjedhur Kryetar por ju keni me i marrë edhe përgjegjësitë, po na fole për impiantin e ujërave të zeza që janë meritor dy paraardhësit tu për këtë projekt, për impiantin dhe për kanalizimin e ujërave të zeza unë po ju ftoj dilni e shikoni tek lumi llukac dhe nuk mundeni as me kalu nga kundërmimi, po folni veç për fshatin Cermjan që është bëre një tubacion e komuna ndërsa Gjakovës i ka 90 fshatra dhe nevoja për investim në trajtimin e ujerave të zeza është imediate që të trajtohet, po thuhet këtu se kemi investua në fshatar dhe ujërat e zeza i kemi leshu në ara si ka mundësi që institucioni i ka leshu në Ara derdhjen e ujërave të zeza, tani thuhet se do ti ndërtojmë kanalizimet e nuk është i ndarë asnjë fond asnjë cent nuk është ndarë në këtë buxhet .
Kryetari: Në vitin 2018 kanë ardhur në zyrën time përfaqësuesit e 3 Ambasadave të Gjermanisë, Zvicrës, të KWE-së dhe të GIZ-it kanë ardhur për me e ndërpre marrëveshjen e financimit të impiantit dhe të kolektorëve sepse Komuna e Gjakovës ka pasur me i paguar 3.2 milion€ dhe ata dy paraardhësit e mi që po i përmend ti z. Shala kanë dështuar me e pagua edhe një cent të vetëm sepse nuk e kanë pasur prioritet dhe nga vitit 2018 Komuna e Gjakovës i ka paguar 3.6 milion euro për impiant dhe për Kolektor dhe po dua me u mburr me impiant sepse buxheti është ndarë dhe projekti është kryer në mandat timin .  
z. Gjevalin Nikollbibaj: Procesi i legalizimit në këtë kohen prej sa jam unë jena bërë 30 legalizime unë sot nuk e kem një numër të saktë por edhe ky proces ka një paqartësi sepse në proces të legalizimit hyjnë objektet që janë ndërtuar deri në vitin 2018, pra fotografimi është bërë me datën 5 Shtator  dhe tani nëse qytetarët aplikojnë për objekte që janë ndërtuar pas kësaj date në vitin 2018 nuk na dalin në foto në sistem e këto lëndë ne i qesim në listën e  pritjes pra brenda vitit 2018 por pas datës 5 shtator. Tani ka filluar ose është zgjat afati i legalizimit edhe për një vit andaj i ftoj që të aplikojnë qytetarët , për lëndët që janë në proces do të ju dërgoj me shkrim këtë informatë sepse tani nuk e kemi shifrën e saktë.
Kryesuese:  Shpalli të mbyllur diskutimin lidhur me këtë pikë të rendit të ditës .
4.Pika e katërt e rendit të ditës: Shqyrtimi i Raportit Vjetor për Monitorimin e Planit të Integritetit në Komunën e Gjakovës  për vitin 2025

Kryesuesi: Për këtë pikë të rendit të ditës e kemi Shqyrtimi i Raportit Vjetor për Monitorimin e Planit të Integritetit në Komunën e Gjakovës  për vitin 2025, e ftojmë Kryetarin e  Komunës  që ta merr fjalën. 

Kryetari: Raporti për këtë plan nuk është obligim ligjore por megjithatë për shkak të transparencës po  e paraqesim këtu para jush, po ju njoftoj se zyrtarja që është përgjegjëse për prezantimin e këtij plani për arsye reale nuk është prezent sot. Raportit Vjetor për Monitorimin e Planit të Integritetit në Komunën e Gjakovës  për vitin 2025, është hartuar në përputhje me ligjin 08L-017 për Agjencinë për parandalimin e korrupsionit dhe Udhëzimin Administrativ përkatës, pas aprovimit nga Kryetari i Komunës Raporti është dorëzuar në Agjencinë për Parandalimin e  Korrupsionit, nga ku kemi marrë konfirmimin zyrtar për pranimin e tij. Edhe pse që nga vitit i kaluar prezantimi i këtej raporti në Kuvend nuk përbën më obligim ligjor, kemi vendosur ta prezantojmë për hir të transparencës dhe informimit të kuvendit si dhe  në përputhej me kërkesat që rrjedhin nga raporti i përformancës.  Procesi i monitorimit dhe raportimi është zhvilluar në bashkëpunim të ngushtë me drejtoritë dhe njësitë përkatëse , të përfshira në planin e integritetit për periudhën 2024-2026 .

Sa i përket rezultateve nga gjithsejtë 58 aktiviteteve të planifikuara, 39 janë realizuar plotësisht që përbëjnë 67.24%, ndërsa 19 aktivitete apo 32.76% janë realizuar pjesërisht. Në këto përfshiheni edhe aktivitetet që kërkojnë zbatim të vazhdueshëm dhe gjatë vitit 2026, ndërsa vitin e ardhshme do të  formohet komisioni për hartimin e planit të ri të integritetit për vitet nga vitit 2026 e tutje.

Kryesuesi: E hapi diskutimin për këtë pikë të rendit të ditës . 
Meqenëse se nuk ka diskutime e Shpalli të mbyllur diskutimi lidhur me këtë pikë të rendit të ditës 
5. Pika e pestë e rendit të ditës:  Shqyrtimi i Draft Planit të Punës së Kuvendit të Komunës së Gjakovës për vitin 2026.
Kryesuesi: Për këtë pikë të rendit të ditës e kemi Shqyrtimi i Draft Planit të Punës së Kuvendit të Komunës së Gjakovës për vitin 2026, kjo pikë është diskutuar edhe në mbledhjen e Komitetit për Politik dhe Financa dhe unanimisht ka kaluar që të prezantohet këtu në kuvend për shqyrtim dhe miratim, Prezent e kemi z. Burim Bajrami i cili do të na njoftoj më shumë për këtë  dokument.
Burim Bajrami:. Për këtë pikë të rendit të ditës e kemi Shqyrtimi i Planit të Punës së Kuvendit për vitin 2026 ku për arsye se kemi pasuar zgjedhje jemi me vonesë në shqyrtimin dhe miratimin e këtij Plani .  

Draft Planin e Punës së Kuvendit për vitin 2026 që ju kemi dërguar për shqyrtim sot fillimisht e kemi diskutuar me Ekzekutivin komunal ku i kemi marrë sugjerimet dhe kërkesat e tyre dhe pastaj  e kemi dërguar për shqyrtim në Komitetin për Politikë dhe Financa ku edhe është përkrahur unanimisht që të prezantohet për shqyrtim dhe Miratim këtu në Mbledhjen e Kuvendit të Komunës. 

Në Planin e Punës së Kuvendit janë përfshirë temat që janë të obligueshme që të trajtohen nga Kuvendi i Komunës sipas legjislacionit në fuqi si dhe ato që dalin si obligime nga përformanca komunale. Të gjitha temat apo pikat që janë planifikuar që të trajtohen  në këtë plan të punës së Kuvendit për vitin 2026 janë të domosdoshme dhe janë të përcaktuar në afatin kohorë ashtu siç  parashihen me afate ligjore siç janë: Miratimi i KAB-it,  i Buxhetit të Komunës, prezantimi i raporteve të periodike financiare, i raporteve të Ekzekutivit i raportit të Auditorit të jashtëm etj.

Deri më tani ka qenë praktikë që mbledhjet e KPF-së të mbahen të Enjten e dytë të muajit ndërsa Mbledhjet e Kuvendit të Enjten e Fundit  të çdo muaji në mënyrë që kjo hapësirë kohore të shërbejë për përgatitjen e dokumenteve të nevojshme. Ndërsa muaji Gusht është planifikuar që Kuvendi të ketë  Pushim. Kuvendi në kuadër të Aktiviteteve të Punës mund të realizoj vizita dhe Takime   pune brenda dhe jashtë vendit. Nëse dikush ka  ndonjë diskutim për pikat të caktuara mundemi me e trajtua.
Kryesuesi: E hapi diskutimin për të pikë të rendit të ditës . 
z. Antom Shala: Unë propozoj që pika që është planifikuar në muajin Qershor Informatë për monitorimin dhe realizimin e kontratave për dhënien e pronës së paluajtshme në shfrytëzim të diskutohet në mbledhjen e  muajit të ardhshme, nëse është e mundur, gjithashtu kërkojmë të caktohet saktë se kur do të mbahen mbledhjet e kuvendit në mënyrë që të kemi një planifikim për pjesëmarrje në mbledhjet të Kuvendit.
Burim Bajrami: Sa i përket  Informatës për shfrytëzimin e  pronave Komunale është planifikuar që të kemi dy herë në vit njëherë në muajin Qershor dhe në muajin  Dhjetor është obligim që rrjedh nga legjislacione në fuqi  dhe për këtë është planifikuar dy herë në vit. Sa i përket mbajtjes  së mbledhjeve u cek edhe më herët që planifikohen të mbahen të Ënjten e 4 të muajit eventualisht  Enjten e  fundit . 
Kryesuesi: Meqenëse nuk ka diskutime të tjera e Qes në Votim Miratimin e Planit të Punës së Kuvendit të Komunës së Gjakovës për vitin 2026, Kush Është: Për, Kundër, Abstenim.
Nga anëtarët e Kuvendit në mënyrë unanime u votua pro Miratimit të Planit të Punës së Kuvendit të Komunës së Gjakovës për vitin 2026,  Pas Votimit të bërë Kuvendi miratoj këtë:
V E N D I M

Për

 Planin e Punës së Kuvendit 

1.  Miratohet  Plani i Punës së Kuvendit të Komunës së Gjakovës për vitin 2026. 

2. Mbledhjet e Komitetit për Politikë dhe Financa (KPF) për vitin 2026 do të mbahen të Enjten e dytë të çdo muaji, gjithashtu mbledhjet e Kuvendit të Komunës së Gjakovës për vitin 2026 do të mbahen të Enjten e fundit të çdo muaji.

3. Kuvendi i Komunës së Gjakovës në kuadër të aktiviteteve vjetore do të organizojë vizita bashkëpunimi në institucione dhe organizata vendore dhe ndërkombëtare.

4. Pjesë përbërëse e këtij Vendimi është dokumenti i Planit të Punës së Kuvendit të Komunës së Gjakovës për vitin 2026. 

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.
5.Pika e pestë e rendit të ditës:  Të ndryshme 

Kryesuesi: Për këtë pikë të rendit të ditës e kemi të ndryshme. Fillimisht kërkoj që të gjithë anëtarët e Kuvendit të lajmëroheni tek Udhëheqësi i Sektorit të IT-së në Komunë z. Dardan Krypa dhe të aktivizoni Emali Adresat elektronike në RKS sepse nga tani materialet e mbledhjeve  do të ju dërgohen në këto adresa.
Gjithashtu kërkoj nga të gjitha grupet kuvendare që të zgjedhin udhëheqësin e grupeve të tyre  Kuvendare, dhe të na i dërgojnë brenda javës në email adresë emrin  e udhëheqësit të  grupit të tyre.
Kryesuesi: A ka diskutime të tjera për këtë pikë të rendi të ditës.
znj. Vjoleta Frrokaj: Pyetja ime është për Drejtorin e  Arsimit që ka të bëjë me shqetësimin e shumë të rinjve lidhur me refuzimin e diplomave nga institucionet Publike, e  kemi parasysh se ligji i vlerëson diplomat sipas akreditimit dhe sipas profileve dhe kritereve të Konkursit por është e mundur që dikush me  diplomë private para tri viteve me zëvendësua në pushim të lehonisë me ju dhënë mundësia që në tri konkurse me ju pranua dokumentacionin ndërsa në Shtator të 2025 i njëjti dokumentacion me ju refuzua ky është një shqetësim i madhe andaj ne kërkojmë që këto paqartësi me u çartësu, si dhe pse po ndodhë kjo apo kush e mban përgjegjësin për këtë .

z. Hysen Brahimaj: Sa i përket Stafit Drejtoria e Arsimit është njësi kërkuese për stafin mësimor ndërsa për sa i përket diplomave dhe kritereve ne nuk kemi qasje për këtë janë përgjegjësi njësia e Burimeve Njerëzore andaj ata janë përgjegjës për të gjitha ato që ju i kërkuat. 

z. Hysni Muhadri: Unë dua të ju bëjë thirrje juve që jeni këtu prezent dhe të gjithë qytetarëve që pasi që jemi në prag të datës 17 Shkurt të dalim në protestë në përkrahej të 4 burrave të Kombit të cilët padrejtësisht ballafaqohen me jo drejtësi andaj kërkoj që së bashku ta mbështesim protestën e 17 Shkurtit.
 znj. Mimoza Shala: Për çështjen e ditës së Pavarësisë po kërkoj informata se  a do të kemi një senancë solemne apo do të mbështesim protestën e thirrur për këtë datë , si dhe kërkoj që të formohet grupi i grave sepse ka qenë një praktikë që çdo herë ka qenes i formuar ky grup joformal i grave asamblistë, gjithashtu në mandatin e  kaluar ka qenë i themeluar edhe komitetin për barazi gjinore andaj kërkoi që të themelohet edhe në këtë mandat.

Kryesuesi: Sa i preket Grupit të Grave ne jemi të gatshëm të organizohemi kurdo që ju kërkoni, ndërsa për atë që u tha nga z. Muhadri unë e mbështes plotësisht dhe nuk ja ndryshoj asnjë fjal asaj thirrje për mbështetje të  protestës . 
Meqenëse  nuk ka diskutime e shpalli të mbyllur këtë mbledhje  dhe mirë u takofshim në mbledhjen e Radhës.
Mbledhja u  shpall e mbyllur  në ora 11: 40.
      Procesmbajtës                                                                                   Kryesuesi i Kuvendit
      ____________                                                                                      ________________

      Burim Bajrami                                                                                     z. Shefqet Shehu  
